
Rezime/Abstract

Rukopis magistarskog rada kandidatkinje Amele Krnjić pod nazivom «Uloga i djelovanje agensa socijalizacije na razvoj
ličnosti adolescenata» sadrži 70 stranica. Rad je usmjeren na ispitivanje uticaja socijalnih agensa i njihovo djelovanje na
razvoj ličnosti adolescenata. Istraživanjem je obuhvaćeno 226 ispitanika, adolescentske dobi sa područja općina Lukavac i
Srebrenik. Kao instrument korišten je Pluchikov inventar ličnosti. Putem njega i registrovanja socijalnih agensa putem
opšteg upitnika, pokazalo se da od nezavisnih varijabli (socijalnih agensa), kao najzaslužniji prediktori u razvoju dimenzija
ličnosti su ekonomski status ispitanika, štampa i internet kao masovni mediji, te aktivnost u vršnjačkim grupama. Između
ostalog , ovim radom su ispitivane i razlike u ličnosti adolescenata u odnosu na mjesto stanovanja (urbano/ruralno, te u
odnosu na cjelovitost porodice kao i polnu pripadnost. Na osnovu analize rezultata istraživanja, utvrđeno je da pojedini
agensi socijalizacije kao vanjski faktori utiču na razvoj ličnosti adolescenata a kao najzaslužniji prediktori u razvoju
dimenzija ličnosti izdvojeni su ekonomski status ispitanika, štampa i internet kao masovni mediji, te aktivnost u vršnjačkim
grupama. No, iako su nađene korelacije u istraživanju za pomenute agense statistički značajne, jako su niske, pa u
praktičnom smislu riječi, oni su „slabi“ prediktori razvoja ličnosti adolescenata. Ispitivanje razlika u ličnosti adolescenata u
odnosu na mjesto stanovanja (urbano/ruralno) pokazalo je da ispitanici iz ruralne sredine imaju izraženije dimenzije ličnosti
Agresija i Odbacivanje od ispitanika iz urbane sredine. U odnosu na cjelovitost porodice ispitanici su se takođe razlikovali u
dimenzijama ličnosti Inkorporacije, Odbacivanja i Reprodukcije a u korist ispitanika iz nepotpunih porodica. Potvrđena je i
razlika u pogledu polne pripadnosti, jer su muškarci imali izraženije dimenzije Agresija, Bias, Inkorporacija, Istraživanje,
Reprodukcija i Zaštita, dok su ženski ispitanici ostvarili statistički značajno više skorove na skalama Odbacivanje i
Orijentacija.

